
ნინო მაისურაძე 

ილიას სახელმწიფო უნივერსიტეტის პოლიტოლოგიის ინსტიტუტის 

ასისტენტ-მკვლევარი, ივანე ჯავახიშვილის სახელობის სახელმწიფო 

უნივერსიტეტის პოლიტიკის მიმართულების დოქტორანტი 

ქართული ეროვნულ-პატრიოტული 

მიმართულების ინტერნეტ გამოცემების 

იდეოლოგიური პროფილი 

ანოტაცია 

სტატიაში განხილულია საქართველოში არსებული ოთხი  ეროვ-

ნულ-პატრიოტული მიმართულების ინტერნეტ გამოცემა და ის ორგა-

ნიზაციები, რომლებიც მხოლოდ სოციალურ ქსელში გვერდის მეშვე-

ობით ეკონტაქტებიან საზოგადოებას.  

საკვლევი თემა აქტუალურია უკანასკნელ წლებში ეროვნულ-

პატრიოტული მიმართულების მოძრაობების გააქტიურებული პოპუ-

ლისტური მოქმედებების ფონზე. ინტერნეტს და სოციალურ ქსელებს 

ისინი თავიანთი იდეების პროპაგანდისთვის იყენებენ. 

ეროვნულ-პატრიოტული მიმართულების ინტერნეტ გამოცემე-

ბის შესწავლა საშუალებას გვაძლევს წარმოვაჩინოთ თითოეული მათ-

განის იდეურ-პოლიტიკური პლატფორმა და მოვახდინოთ მათი კლა-

სიფიკაცია, მივიღოთ ზოგადი სახე საქართველოში მოღვაწე ეროვნულ-

პატრიოტული მიმართულების მოძრაობების მოქმედებების, იდეოლ-

ოგიის, იდეების, ინიციატივების შესახებ. ამასთან ერთად, შეგვიძლია 

სხვადასხვა ქართული ეროვნულ-პატრიოტული მიმართულების ინ-

ტერნეტ გამოცემები შევადაროთ ერთმანეთს და ნათლად დავინახოთ 

მათ შორის მსგავსება და განსხვავებაც.   

საკვანძო სიტყვები: პოლიტიკური კომუნიკაცია, ეროვნულ-პატ-

რიოტული მიმართულების მოძრაობები, ელექტრონული პროპაგანდა, 

იდეურ-პოლიტიკური პლატფორმები, ინტერნეტ აქტივობები.  

შესავალი 

 

2012 წლიდან მოყოლებული გააქტიურდნენ ეროვნულ-პატ-

რიოტული მოძრაობები (ისინი ასე უწოდებენ თავს), რომლებიც 

ხშირად აწყობენ სხვადასხვა გამოსვლებს, მსვლელობებს, გაფიც-

ვებს, დემონსტრაციებს და დღეს უკვე სამოქალაქო ცხოვრების ერთ-

ერთ გამოკვეთილ ნაწილს წარმოადგენენ. დიდია მათი ოფიციალუ-

რი საიტების დამთვალიერებელთა და „ფეისბუქ“-გვერდების გა-

მომწერთა რიცხვი. ხშირად ვხედავთ მათ სხვადასხვა გადაცემებში, 

მათ შორის პოლიტიკური ხასიათის, სადაც ისინი ღიად აფიქსირე-

ბენ საკუთარ აზრს. განსაკუთრებით 2017 წლიდან, „ქართული მარ-

შის“ შექმნის დროიდან, ისინი ხშირად გამხდარან საინფორმაციო 

გამოშვებების დღის მთავარი თემა და დისკუსიის საგანი. ეროვ-

ნულ-პატრიოტული ორგანიზაციის წევრების ქმედებები განსხვავე-

ბულ შეფასებას იწვევს. მათ ხშირად აკრიტიკებენ სამოქალაქო სა-

ზოგადოების წარმომადგენლები და ადანაშაულებენ დისკრიმინა-

ციაში, სხვათა უფლებების შელახვაში, ფიზიკურ და სიტყვიერ შე-

ურაცხყოფაში... 

ეროვნულ-პატრიოტული ორგანიზაციები და მათი მხარდამ-

ჭერები მართლაც გამოირჩევიან რადიკალური ქმედებებით, აგრე-

სიულობით და ისინი საკუთარ რწმენას, შეხედულებებს, იდეოლ-

ოგიას უზიარებენ საზოგადოებას საკუთარი ორგანიზაციის საიტებ-

იდან, ოფიციალური „ფეისბუქ“ გვერდებიდან (აღვნიშნოთ, რომ მა-

თი სახელით ხშირად იქმნება არარეალური ე.წ. „Fake Account”-ებ-

იც). ის, რომ მათ მომენტალურად შეუძლიათ რამდენიმე ათასიანი 

აქციის დაგეგმვა ინტერნეტ გამოცემის თუ „ფეისბუქ“ გვერდის მეშ-

ვეობით დადასტურდა „ქართული მარშის“ არა ერთი აგრესიული 

შეკრებიდან.  

კვლევა წარმოაჩენს, თუ როგორ გადმოიცემა ეროვნულ-პატ-

რიოტული ორგანიზაციის წარმომადგენლების იდეოლოგია ინტერ-

ნეტ გამოცემებში, როგორ აღწევს ის საზოგადოებამდე და რა ფორ-

მით. აქვთ თუ არა ამ მოძრაობებს გავლენა ხალხზე და საერთოდ 

არიან კი ისინი რეალურად ეროვნულ-პატრიოტული ორგანიზაციე-

ბი? 

ამ ორგანიზაციების და მათი ლიდერების ცნობადობის ზრდა 

და პოპულარობა უფრო მეტად აქტუალურს ხდის მათი მოღვაწეობ-

ის, ქმედებების, საიტების, „ფეისბუქ“ გვერდების შესწავლის და ან-

ალიზის საჭიროებას, რაც სწორედ ჩვენი კვლევის საგანია. ზოგადი 

ინფორმაცია შესწავლილი ოთხი ეროვნულ-პატრიოტული მიმარ-

თულების მოძრაობების შესახებ  ასე გამოიყურება: 

მოძრა-

ობა 

მოძრა-

ობის 

შექ-

მნის 

თარი-

ღი 

საი-

ტი 

საიტის 

შექმნის 

თარიღი 

„ფეის-

ბუქ“ 

გვერდი 

„ფეის-

ბუქ“ 

გვერ-

დის გა-

მომწერ-

თა რიც-

ხვი 

ორიენ-

ტაცია 

„საქარ-

თვე-

ლოს სა-

მეფო“ 

2004 წ. Geor

oyal.

ge 

2012 წ. 27 

სექტემბე-

რი 

www.fac

ebook.co

m/Royal

-Club-

Of-

Georgia 

3.641 პროდა-

სავლუ-

რი 

„ქარ-

თული 

იდეა“ 

2014 წ. 

16 დე-

კემბე-

რი 

qartu

liidea

.ge 

არ არის 

მითითე-

ბული 

www.fac

ebook.co

m/Kartul

iIdea 

 

63.680 

ანტიდა-

სავლუ-

რი 

„კარ-

დჰუ“ 

2016 წ. 

მაისი 

kardh

u.wor

dpres

s.com 

2016 წ. მა-

ისი 

Ka-

ge.faceb

ook.com/

კარდჰუ 

 

25.916 

ანტი-

რუსუ-

ლი 

„საქარ-

თვე-

ლოს 

ეროვ-

ნული 

ერთო-

ბა“ 

2016 წ. 

2 ნო-

ემბე-

რი 

geons

m.wo

rdpre

ss.co

m 

არ არის 

მითითე-

ბული 

www.fac

ebook.co

m/GeoN

SM 

4.909 ანტიდა-

სავლუ-

რი 

 

 

„საქართველოს სამეფო“- Georoyal.ge    

„საქართველოს სამეფო“ არის საქართველოს სასულიერო და 

საერო მოღვაწეთა სამეფო (მონარქისტული) კლუბი (შემოკლებით - 

სამეფო კლუბი ან მონარქისტული კლუბი). „საქართველოს სამეფო“ 

არის საქართველოში სამეფო ტახტის აღდგენისა და მისი სახალხო 

კონსტიტუციური მონარქიის სახით დადგენის მსურველთა ზეპარ-

ტიული, სათათბირო-სადისკუსიო კლუბი. კლუბის მთავარი მიზა-

ნია სახალხო კონსტიტუციურ-მონარქისტული იდეების პოპულა-

რიზაცია, რათა შემდეგ რეფერენდუმის საშუალებით ქვეყანაში 

დამყარდეს კონსტიტუციურ-მონარქისტული წყობა. მონარქისტუ-

ლი კლუბის წევრობა შეუძლია ყველას, მათ შორის სხვა ქვეყნის მო-

ქალაქეებსაც, ვისაც სურს საქართველოს ერთიანი სამეფოს აღდგენა. 

სამეფო კლუბს აქვს ლოცვა-კურთხევა საქართველოს მართლმადი-

დებლური ეკლესიის იერარქებისაგან. ალბათ, საპატრიარქოს გა-

მოკვეთილი მხარდაჭერა, როგორც საზოგადოების მხრიდან მაღა-

ლი ნდობის ერთ-ერთი ობიექტის, განსაკუთრებით განაპირობებს 

თავად ორგანიზაციისა და მათი ინტერნეტ გამოცემის - Georoyal.ge-

ს პოპულარობას. („საქართველოს სამეფო (მონარქისტული) კლუბის 

მოკლე სამუშაო რეგლამენტი“, 2018) 

მათ ოფიციალურ გვერდს ეწოდება: Georoyal.ge. საიტი დღემ-

დე მუშაობს ტესტურ რეჟიმში, მაგრამ ამ რეჟიმის მიუხდავად საკმა-

ოდ აქტიურია და გვთავაზობს ყოველდღიურ სიახლეებს. სამეფო 

კლუბი უკვე 14 წელზე მეტია ფუნქციონირებს საქართველოში. მისი 

მიზანია საქართველოში მონარქიის აღდგენა. სწორედ საზოგადოებ-

ის ფართო მასებთან საკონტაქტოდ შეიქმნა საიტი - Georoyal.ge.  

საიტს აქვს რამდენიმე განყოფილება, რომლებიც სხვადასხვა 

ხასიათის ინფორმაციას შეიცავენ: პირველი სექციის სახელია - „სა-

ქართველოს სამეფოსათვის“, სადაც საქართველოს სამეფო დინას-

ტიების: ფარნავაზიანების და ბაგრატიონების ისტორიაა გადმოცე-

მული, მათი წარმომავლობის და დღეს ბაგრატიონების მდგომარე-

ობის ჩათვლით;  საიტზე მეორე განყოფილება არის საქართველოს 

სამეფოს ისტორია, სადაც ისტორიული ნაშრომები და მოთხრობე-

ბია თავმოყრილი; მესამე სექციაში წარმოდგენილია: მსოფლიო მო-

ნარქიები, რადგან საიტის შემქმნელთა მოსაზრებით, მართებულია 

საქართველოში მონარქიის აღდგენა და ამიტომ მონარქიის განხილ-

ვა მსოფლიოში განსაკუთრებულ ინტერესს იწვევს; შემდეგ განყო-

ფილებაში ვხვდებით მართლმადიდებლობის და მონარქიის კავში-

რის მაჩვენებელ პუბლიკაციებს, სადაც განხილულია ქართველი 

წმინდანი მეფეები; შემდეგ ნაწილში „საქართველოს სამეფო“ განი-

ხილავს პრესაში განთავსებულ საინტერესო ინტერვიუებს (როგორც 

კლუბის წევრების, ასევე სხვადასხვა სასულიერო, თუ საზოგადო 

მოღვაწეების), რომლებიც ინტერნეტ გამოცემის რედაქციის აზრით, 

საქართველოს სამეფოს იდეის პოპულარიზებას შეუწყობს ხელს. ეს 

ინტერვიუები იზიარებენ ამ ორგანიზაციის ეროვნულ-პატრიოტულ 

განწყობას; და ბოლოს საიტზე არის ლიტერატურის და ხელოვნების 

განყოფილებაც, სადაც განიხილავენ ქართველი მეფეების პოეზიას 

და სახვით ხელოვნებას.  

საიტის მნახველთა რიცხვი დიდია. შეიძლება ითქვას, რომ ამ 

კვლევაში განხილულ ეროვნულ-პატრიოტულ ინტერნეტ-გამოცე-

მებს შორის ყველაზე მეტი მნახველი სწორედ ამ საიტს ჰყავს. სამე-

ფო კლუბის საიტის-Georoyal.ge-ის მნახველთა რაოდენობამ 

1 950 000 გადააჭარბა  (2018 წლის 5 ოქტომბრისათვის, დაახლოებ-

ით 22:02 საათზე). ეს საიტი, ანუ Georoyal.ge, გაიხსნა 2012 წლის 27 

სექტემბერს, ჯვართამაღლებას (რელიგიასთან მყარი კავშირი ისეთი 

დეტალებითაც გამოიხატება, როგორიცაა რელიგიურ დღესასწაულ-

ზე ოფიციალური საიტის გახსნა). საიტი ეროვნული იდეოლოგიისა 

და სახალხო კონსტიტუციური საპარლამენტო მონარქიის იდეის 

გამტარებელია.   

ორგანიზაციის წევრების მოსაზრებით, საპრეზიდენტო ინ-

სტიტუტი ამართლებს ისეთ ქვეყნებში, სადაც ხალხის ეროვნულ-

ეთნიკური თავისუფლება სრულია, სადაც სახელმწიფო რესურსი 

არ გამოიყენება არჩევნების გაყალბებისთვის, სადაც უცხო ქვეყნე-

ბის სპეცსამსახურებს გავლენა არ აქვთ... ასეთი ქვეყნის მაგალითად 

მათ აშშ ესახებათ. გარედან ზემოქმედება პრეზიდენტზე უფრო ად-

ვილია, ვიდრე პარლამენტზე და განსაკუთრებით მეფეზე. მეფე ის-

ედაც მეფედაა დაბადებული. მას არ სჭირდება ფული და პიარი, 

უცხოელების დახმარება ხელისუფლებაში მოსასვლელად. რადგან 

მეფე ტრადიციულ წრეებში (სამეფო, ოჯახი, ეკლესია, უნივერსიტე-

ტი) იზრდება, მას სისხლში აქვს ეთნიკურ-კულტურული ინტერე-

სების დაცვა. (მამალაძე, 2016) 

ერთ-ერთ პუბლიკაციაში გაიოზ მამალაძე, რომელიც ამ ორგა-

ნიზაციის სპიკერია, რუსი ისტორიის მეცნიერებათა დოქტორის - 

მაქსიმ კირჩანოვის სტატიაზე საუბრობს, რომელიც თანამედროვე 

ქართველი მონარქისტების იდეოლოგიას შეეხება. სამეფო კლუბის 

სპიკერი - გაიოზ მამალაძე რუს ისტორიკოსს ურჩევს: დაინტერეს-

დეს იმით, თუ რატომ გადაწყვიტა ფაქტიურად ყველა მართლმადი-

დებელმა ერმა „ნატოს“ ბლოკში შესვლა; რატომ ეშინიათ რუსეთის 

თანამედროვე ცივილიზებული და განათლებული სამყაროს პირო-

ბებშიც კი მის მეზობლებს... იარაღით და მიწების მიტაცებით თანა-

მეგობრობები არ იქმნება. ყველა იმპერია განწირულია, რაც გ. მამა-

ლაძის მოსაზრებით, ისტორიული ლოგიკაა და ამიტომაც განწირუ-

ლია სოხუმისა და ცხინვალის რეგიონების „დამოუკიდებლობის“ 

აღიარება. მკითხველს სთავაზობენ თარგმანის გარეშე თავად მ. 

კირჩანოვის ნაშრომსაც: „თანამედროვე ქართული მონარქიის იდე-

ოლოგიის ეთნიკური დომინანტები“. (მამალაძე, 2015) 

აღსანიშნავია, რომ „საქართველოს სამეფოს“ ინტერნეტ გამო-

ცემის შემქმნელები იდეოლოგიური მრწამსის და მონარქიის იდეით 

გატაცების მიუხედავად, რეალობის შეგრძნებას არ კარგავენ. ისინი 

ხაზს უსვამენ, რომ საქართველოსთვის ახლა მონარქიის აღდგენა არ 

არის სასწრაფოდ გადასაჭრელი და უმთავრესი ამოცანა, რადგან 

ხალხის უდიდესი ნაწილისათვის უმთავრესი პრობლემა სოციალუ-

რი გაჭირვების დაძლევაა.   

საიტის პუბლიკაციებში ხაზგასმულია რუსეთის ოკუპანტობა 

და ორგანიზაციის წევრები ღიად აცხადებენ, რომ საქართველოს სა-

გარეო კურსი პროდასავლური უნდა იყოს (სხვა ეროვნულ-პატრი-

ოტული საიტებისაგან განსხვავებით, რომელთა დიდი ნაწილიც სა-

გარეო პოლიტიკასთან მიმართებაში ან ნეიტრალიტეტის გზას ირ-

ჩევენ - „არც რუსეთი და არც დასავლეთი“, ან პრორუსული განწყო-

ბა აქვთ). სამეფო კლუბის წევრები ხშირად იმეორებენ საკუთარ სა-

იტზე, რომ ჩვენი სახელმწიფოსთვის უმთავრესი ამოცანაა რუსეთის 

მიერ ოკუპირებული ტერიტორიების დაბრუნება. მხოლოდ ამ 

პრობლემების გადალახვის შემდეგ, შეიძლება იფიქროს ერმა საპარ-

ლამენტო მონარქიის დამკვიდრებაზე. მოძრაობის წარმომადგენელ-

თა აზრით, მეფის შენახვა არ ჯდება უფრო ძვირი, ვიდრე პრეზი-

დენტის შენახვა. მეფის დადგენის შემდეგ აღარ დაიხარჯება მილი-

ონობით ლარი ყოველ ხუთ წელიწადში ერთხელ საპრეზიდენტო 

არჩევნებზე. (მამალაძე, 2015) 

საიტზე გამოქვეყნებულია ჟურნალ „Proceedings of the  

National Academy of Sciences”-ზე დაყრდნობით შექმნილი სტატია, 

რომელშიც ხდება იმის მტკიცება, რომ ენა, რომელზეც 15 ათასი 

წლის წინ ევროპა და აზია ლაპარაკობდა, საქართველოში წარმოიშ-

ვა. ეს იყო ერთ საერთო ენაზე მოსაუბრე ადამიანთა ჯგუფი. ვარა-

უდობენ, რომ სიტყვები: „დედა“ და „ადამიანი“ ახლაც ასე ჟღერს, 

როგორც 15 ათასი წლის წინ. ეს რეალურად მკვლევარ - მარკ პეგე-

ლის აზრია, რომელსაც საქართველოს სამეფო კლუბის წევრებიც 

იზიარებენ. („უძველესი ენა საქართველოში წარმოიშვა“, 2015)  

Georoyal.ge.-ის მხოლოდ ერთ სექციაში, „საქართველოს სამე-

ფოსათვის“, გამოქვეყნებული აქვს 248 პოსტი, რომელთაგან ამ გან-

ყოფილებაშივე განთავსებულ „იდეოლოგიის“  ნაწილში შედის 88 

სიახლე.   

სხვა ქართულ ეროვნულ-პატრიოტული მიმართულების ინ-

ტერნეტ გამოცემებთან შედარებით www.georoyal.ge მეტად აქტი-

ურია და  გარკვეულწილად აკადემიურ საქმიანობასაც ეწევა. საიტ-

ის შემქმნელები შეძლებისდაგვარად იცავენ აკადემიურ სტილსაც. 

 

„ქართული იდეა“- qartuliidea.ge 

 „ქართული იდეა“ არის საზოგადოებრივ-პოლიტიკური მოძ-

რაობა, რომელიც 2014 წელს ჩამოყალიბდა არასამთავრობო 

ორგანიზაციის სტატუსით. მისი ლოზუნგია: „რწმენითა და სიყვა-

რულით ღირსეული მომავლისათვის“, რაც გულისხმობს ქრისტეს 

რწმენით და ერთმანეთის სიყვარულით ღირსეული წმინდა წინაპ-

რების გზაზე მომავალი თაობების გაძღოლას. ორგანიზაციას აქვს 

საკუთარი ინტერნეტ გამოცემა: qartuliidea.ge და ოფიციალური „ფე-

ისბუქ“ გვერდი. ორივე მათგანზე მოძრაობა აქტიურად მოღვაწეობს. 

„ქართული იდეის“ დამფუძნებელია ლევან ჩაჩუა. 

 საქართველოს საგარეო კურსი „ქართული იდეის“ წარმო-

მადგენლების აზრით, უნდა იყოს ნეიტრალური და არ იხრებოდეს 

დასავლეთისაკენ. საქართველო არ უნდა მოექცეს არც ერთი ძლიე-

რი ქვეყნის გავლენის ქვეშ და შეინარჩუნოს თვითმყოფადობა. ლ. 

ჩაჩუა ხალხის მთავარ მოთხოვნად ღირსების და სამართლიანობის 

დაცვას ასახელებს.  

ორგანიზაციას აქვს მკაფიოდ ჩამოყალიბებული მიზნები და 

ამოცანები: დამოუკიდებელი, სამართლებრივი და ჭეშმარიტად ერ-

ოვნული ქართული სახელმწიფოს მშენებლობა და კანონის წინაშე 

ნებისმიერი მოქალაქის თანასწორობა; საქართველოს მართლმადი-



პოლიტიკა 2019 N 1 (13)  

 9 

დებელ ეკლესიასა და საქართველოს სახელმწიფოს შორის არსებუ-

ლი საკონსტიტუციო  შეთანხმების (კონკორდატი) საფუძველზე ეკ-

ლესიის როლის გაზრდის ხელშეწყობა ქართული სახელმწიფოს 

მშენებლობაში და ქვეყნის ტერიტორიული მთლიანობის აღდგენა-

ში. 

ამ ინტერნეტ გამოცემის მთავარ გვერდზე ვხვდებით შემდეგ 

ფრაზას: „თავისუფლებისათვის ბრძოლაში ქართველობას არ 

გვაკლდა სიყვარული, მაგრამ გვაკლდა ერთგულება (რაზეც მეტყვე-

ლებს ეროვნული მოძრაობის თითქმის ყველა ლიდერის ტრაგიკუ-

ლი აღსასრული), არ გვაკლდა მეგობრობა, მაგრამ გვაკლდა ერთო-

ბა, არ გვაკლდა თავდადება, მაგრამ გვაკლდა აღმსარებლობა... მოკ-

ლედ რომ ვთქვათ, გვაკლდა ყველაზე მთავარი -  ეკლესიური ცნო-

ბიერება, ქრისტეში ერთობა“. („საქართველოში და მის საზღვრებს 

გარეთ მცხოვრებ მამულიშვილებს“, 2017)  

 „ქართული იდეის“ ამ ღია წერილში გამოთქმული მოსაზრე-

ბის თანახმად,  საქართველოს თანამედროვე პოლიტიკურ მოღვაწე-

ებს მძიმე ცოდვად აწევთ ის, რომ მართლმადიდებლობამ, როგორც 

განმსაზღვრელმა და მთავარმა შინაარსმა ქართული სულიერებისა, 

ცნობიერებისა და კულტურისა, ვერა და ვერ შეიძინა პოლიტიკური 

იდეოლოგიის საფუძვლის სტატუსი. („საქართველოში და მის საზ-

ღვრებს გარეთ მცხოვრებ მამულიშვილებს“, 2017) 

 „ქართული იდეის“ მოსაზრებით, მსოფლიოში რეალურად 

არსებულ გავლენიან ძალებს ანგარიში უნდა გაეწიოს, რადგან ეს 

ბუნებრივი და აუცილებელი ქმედებაა, რომლის გარეშეც ქართული 

პოლიტიკა ავანტიურისტული ხასიათის იქნება, მაგრამ პრობლემაა 

ის, რომ ქართული საზოგადოების დიდ ნაწილს და პოლიტიკოსთა 

უმრავლესობას არ აქვს მყარი მსოფლმხედველობა, ეროვნული 

ღირსების განცდა და ის მუდამ სხვისი იდეოლოგიური ნასუფრა-

ლის შემყურედ რჩება. ასეთი ცნობიერების გამო ჩვენს ხალხს და 

ქართულ ეროვნულ ინტერესებს არავინ გაითვალისწინებს. („ჩვენი 

უბედურების მთავარი მიზეზი!“, 2017) 

ღია წერილში საქართველოს პოლიტ-ელიტისადმი ლ. ჩაჩუა 

წერს, რომ პოლიტ-ელიტამ მიიღო უღმერთო ლიბერალიზმი საზო-

გადოების განვითარებისთვის, მაგრამ რეალურად, ეს იდეოლოგია 

საკუთარი ბიზნეს ინტერესებისათვის და გავლენის გასაფართოებ-

ლად მიიღეს. თანამედროვე პოლიტ-ელიტის მიზანი განსხვავებუ-

ლი აზრის მქონე ეკლესიური ცნობიერების ადამიანთა მარგინალი-

ზაციაა, რაც ეკლესიის სამოქალაქო აქტივობიდან ჩამოშორებას ის-

ახავს მიზნად. (ჩაჩუა, 2015) 

ლ. ჩაჩუა ამ მიმართვაში შემდეგ დასკვნას გვთავაზობს: „ჩვენი 

სამშობლო არ არის რუსეთივით ბირთვული სახელმწიფო; არც 

თურქეთივით NATO-ს წევრი და ძლიერი ეკონომიკის მქონე ქვეყა-

ნაა; არც ნავთობი და გაზი გვაქვს აზერბაიჯანივით და არც სომხე-

ბის მსგავსი დიასპორა და „ლობი“ გვყავს აშშ-ს კონგრესში... მაგრამ 

ჩვენ გვაქვს შეუდარებლად უფრო ძლიერი და ფასეული იარაღი: 

ჭეშმარიტი ღმერთის - იესო ქრისტეს და მისი ყოვლადწმინდა დე-

დის, მარიამ ღვთისმშობლის რწმენა, წილხვედრობა და მფარველო-

ბა, ერთადერთი და უეჭველი გარანტი ჩვენი სამშობლოს მომავლი-

სა და კეთილდღეობისა. (ჩაჩუა, 2015)  

მკაფიოდაა ჩამოყალიბებული ლ. ჩაჩუას შეხედულება საქარ-

თველოს საგარეო კურსის შესახებ.  2014 წლის ერთ-ერთ ინტერვიუ-

ში ის  აცხადებს, რომ ხალხი, რომელიც მხარს უჭერს ე.წ. დასავ-

ლურ ლიბერალიზმს, აშკარა უმცირესობაშია, ამიტომ მათი გან-

ხილვა შეუძლებელია სამოქალაქო ბანაკად. ლიბერალიზმი, მისი 

აზრით, თავისუფლებაა აბსოლუტურად ყველაფრისაგან, სადაც იგ-

ულისხმება აღვირახსნილობა და ამორალურობა. პროდასავლურო-

ბა მოგვიტანს სულიერ ნგრევას და განადგურებას, ღვთის უარყო-

ფას, რაც საქართველოს მიიყვანს სრულ კატასტროფამდე. ლ. ჩაჩუას 

მოსაზრებით, მართლმადიდებლობა და ქართველობა ისე შეესისლ-

ხორცა ერთმანეთს, რომ ილია ჭავჭავაძის დროს ქართველის იდენ-

ტიფიკაცია ხდებოდა სარწმუნოებით. თუ საქართველო შევა ევრო-

კავშირში სარწმუნოება ქვეყანაში გახდება საქილიკო, სასაცილო. 

ეროვნული აზროვნების ნებისმიერი გამოვლინება კი გაიგივდება 

ნაციზმთან, ექსტრემიზმთან და სიძულვილთან, ამიტომ დაიწყება 

ეროვნულად მოაზროვნე ადამიანების დევნა. ვიქნებით აშშ-ის მიერ 

მოწყობილი ქაოსის ერთი პატარა წერტილი. (ჟვანია, 2014) 

აღვნიშნოთ ისიც, რომ qartuliidea.ge გვთავაზობს ლ. ჩაჩუას 

ყველა  ინტერვიუს, რომელიც მან ჟურნალ-გაზეთებს და ინტერნეტ 

გამოცემებს სხვადასხვა დროს მისცა. საიტი აქტიურად ცდილობს 

ლ. ჩაჩუას შეხედულებების და თავად პიროვნების გაპიარებას.  

Geworld.ge - სთან ინტერვიუში ლ. ჩაჩუა 2018 წლის 17 მაისს 

მომხდარ მოვლენებს მიმოიხილავს. მისი თქმით, საქართველოს 

ალექსანდრე ლუკაშენკოსნაირი „მუჟიკი“ მმართველი სჭირდება, 

რომელმაც აშშ-ს ელჩი ქვეყნიდან იმის გამო გააძევა, რომ ამ უკანას-

კნელმა ა. ლუკაშენკოს ბელორუსში ტრანსფობიისა და ჰომოფობი-

ასთან ბრძოლის აქციის გამართვა მოსთხოვა. (თაკალანძე, 2018)  

 ეს ინფორმაცია არ არის ზუსტი. ლევან ჩაჩუას მტკიცება, 

თითქოს ა. ლუკაშენკომ ამერიკის ელჩი კარენ სტიუარტი ტრანსფო-

ბიასა და ჰომოფობიის წინააღმდეგ აქციის ჩატარების მოთხოვნის 

გამო გააძევა, დეზინფორმაციაა. რეალურად, აშშ-ს ელჩის ქვეყნი-

დან გაძევების მიზეზი ამერიკის მიერ ბელორუსიის სახელმწიფო 

ნავთობკომპანიასა („ბელნეფტხიმის“) და ქვეყნის პრეზიდენტზე 

არჩევნების არადემოკრატიულად ჩატარების გამო დაწესებული 

სანქციების საპასუხო ნაბიჯი იყო.  

 „ქართული იდეა“ საკუთარი ინტერნეტ გამოცემის მეშვეობ-

ით აქტიურად ქმნის მტრის ხატს დასავლეთისაგან და მკვეთრად 

პრორუსულ ძალას წარმოადგენს. 

 „ქართული იდეის“ საიტზე სულ განთავსებულია ექვსი პოს-

ტი, რომელთაგან ოთხი სტატიების განყოფილებაშია განაწილებუ-

ლი, ამ ოთხი სტატიიდან ერთი პირდაპირ ეხება ბოლო დროს სა-

ქართველოში განვითარებულ პოლიტიკურ პროცესებს, რომელშიც 

გაკრიტიკებულია პოლიტიკური ფიგურები და საქართველოში 

მოღვაწე ყველა პოლიტიკური პარტია. „ნაცმოძრაობა“ და „ქართუ-

ლი ოცნება“, ფაქტობრივად, ერთნაირი ორიენტაციის ძალებია და 

შესაკრებთა გადანაცვლებით ჯამი არ იცვლება“ - აცხადებენ „ქარ-

თული იდეის“ წევრები; „ქართული იდეის“ წარმომადგენლები კი-

დევ ერთ სტატიას უძღვნიან „ნაციონალური მოძრაობის“ მოღვაწე-

ობას და უარყოფითად აფასებენ მათ საგარეო პოლიტიკურ კურსს; 

ერთი სტატია ქვეყნის ისეთი იდეოლოგიისა და პოლიტიკის გან-

საზღვრას ეხება, რომელიც ჩვენი სახელმწიფოს წინსვლამდე მიგ-

ვიყვანს. მოძრაობის მოსაზრებით, მართლმადიდებლობა უნდა იქ-

ცეს ეროვნულ-სახელმწიფოებრივი იდეოლოგიის საფუძვლად. მარ-

თლმადიდებლობის განსაკუთრებულ როლზე საქართველოსთვის 

საიტზე გამოქვეყნებულ ოთხივე სტატიაშია საუბარი.  

ზოგადად უნდა აღვნიშნოთ, რომ ეს ორგანიზაცია აგებულია 

ერთი კაცის სურვილებზე, მოსაზრებებზე და შეხედულებებზე. იგ-

ივე შეგვიძლია ვთქვათ „ქართული იდეის“ საიტზეც. ორგანიზაცი-

ასთან საკონტაქტო გზაც მხოლოდ ლ. ჩაჩუაზე გადის (ოფიციალურ 

საიტზე მხოლოდ მისი საკონტაქტო ინფორმაციაა მითითებული). 

რთულია ორგანიზაციის სხვა წევრების შესახებ ინფორმაციის მო-

პოვება. საინტერესოა ის ფაქტი, რომ სანდრო ბრეგაძე, რომელმაც 

2016 წელს შექმნა მოძრაობა „ეროვნულები“, „ქართული იდეის“ მე-

ორე ნომერი იყო 2016 წლის საპარლამენტო არჩევნებში პარტიის 

მონაწილეობის დროს.  

 

 „კარდჰუ“ (საქართველო უპირველეს ყოვლისა)-

kardhu.wordpress.com 

ქართული ეროვნულ-პატრიოტული საიტებიდან მომხმარებ-

ლის ნახვების დიდი რაოდენობით „კარდჰუ“ გამოირჩევა, რომელ-

მაც 2016 წლის ივნისში დაიწყო ფუნქციონირება და რომლის ბოლო 

პოსტიც 2016 წლის 16 ოქტომბერსაა გამოქვეყნებული. „კარდჰუ“ ნა-

ციონალისტური არასამთავრობო ორგანიზაციაა, რომელიც მიზნად 

ისახავს ნაციონალიზმის და პატრიოტიზმის გაღვივებას და ერის 

სიწმინდის დაცვას. ორგანიზაციის სახელს სიმბოლური დატვირ-

თვა აქვს. „კარდუთი“ გ. რობაქიძე აღნიშნავდა ქართველი ერის 

სულს, არსს და იდეას. ესაა საწყისი, რომელიც ახასიათებს ქართველ 

ერს და რომლის გამოც ის არის სწორედ ქართველი და სხვა ერების-

აგან გამოირჩევა.  

 საიტი kardhu.wordpress.com გამოირჩევა დიდი ორგანიზე-

ბულობით, მას აქვს საკუთარი ემბლემაც, რომელზეც გამოსახულია 

ბორჯღალი, საქართველოს ძველი გერბი, ხმალი. ხმლის სიმბოლო 

ორგანიზაციის წევრების მზადყოფნის გამომხატველია - ისინი 

მზად არიან სამშობლოს დასაცავად. 

ორგანიზაცია აქვეყნებს სტატიებს მისთვის საინტერესო თე-

მებზე, როგორც დღეისათვის აქტუალურზე, ასევე გაცნობითი ხასი-

ათის, რომლებშიც საქართველოს ისტორიისთვის მნიშვნელოვანი 

ადამიანების ღვაწლს უსვამენ ხაზს. მაგ. სტატიები ეძღვნება თერ-

გდალეულებს, გიორგი მაზნიაშვილს, ილია მართალს, დემეტრე 

თავდადებულს... განსაკუთრებით საყურადღებოა ის, რომ არც ერ-

თი სტატიის ბოლოს არ არის მითითებული მისი ავტორის ვინაობა. 

ერთ-ერთ სტატიაში ისინი ემიგრანტთა რიცხვის ზრდაზე ამ-

ახვილებენ ყურადღებას და ამას ნიჭიერი ხალხის რესურსის გადი-

ნებას უწოდებენ. ემიგრანტების ნახევარზე მეტს არ სურს სამშობ-

ლოში დაბრუნება, რაც სახელმწიფოს დიდი პრობლემაა. ისინი ად-

ანაშაულებენ სახელმწიფოს ამ ხალხის ნიჭის დაუფასებლობაში, 

რაც უბიძგებს მათ საზღვარგარეთ საქმიანობისაკენ. არ რჩებათ 

თვალთახედვიდან გლობალიზაციის ეპოქის როლიც, რასაც უარყო-

ფითად აფასებენ და ემხრობიან გლობალიზაციის მასშტაბის შემცი-

რებას, ყოველ შემთხვევაში საქართველოში.  ამ საკითხზე მოქმედე-

ბის სადავე პატრიოტ-ნაციონალისტებმა უნდა აიღონ, ასეთებად 

თავის თავს მიიჩნევენ და ქართველი ერის იმ ნაწილს, ვისაც სამ-

შობლოს ბედ-იღბალი ანაღვლებს.  („საქართველო უპირველეს ყოვ-

ლისა“, 2016) 

საიტზე გამოკვეთილია რელიგიასთან კავშირი და მათი 

მცდელობა მართლმადიდებლობის ისტორია გააცნონ საზოგადოებ-



პოლიტიკა 2019 N 1 (13)  

 14 

ას, რაც არცაა გასაკვირი, რადგან სხვა მარკერებთან ერთად, რელი-

გიას მთავარ მნიშვნელობას ანიჭებენ ერის შენარჩუნების და დაც-

ვის საქმეში. სტატიაში „კათალიკოს-პატრიარქები“ საუბრობენ 9 კა-

თალიკოს-პატრიარქზე, ანუ ყველა მათგანზე, ვინც ჰყავდა საქარ-

თველოს ავტოკეფალიის აღდგენიდან დღემდე. სტატია ატარებს ინ-

ფორმაციულ ხასიათს და გადმოცემულია ყველა კათალიკოსის ბი-

ოგრაფიული მონაცემები. („კათალიკოს-პატრიარქები“, 2016) 

კიდევ ერთი მარკერი, რომლის დაცვისთვისაც იბრძვიან ორ-

განიზაციის წარმომადგენლები არის ენა. იზიარებენ ილია ჭავჭავა-

ძის აზრს, რომ „მტერობა ენის არს მტრობა ქვეყნის“. სტატიაში სა-

უბარია ქართულ ენაში ბარბარიზმების შემოტანა და დამკვიდრება-

ზე. ქართულ სიტყვებს ხშირად უცხოური, მოდური სიტყვები 

ცვლის. თუმცა საბედნიეროდ, მათი აზრით, გვყავს ქართული მამუ-

ლის, ენის, სარწმუნოების „კბილებით“ დამცველები. ესენი არიან 

ახალგაზრდა ბიჭებისაგან (არსად არაა ნახსენები მდედრობითი 

სქესის წარმომადგენლები) შემდგარი პატრიოტული და ნაციონალ-

ისტური ორგანიზაციები. ასეთ ორგანიზაციებად ისინი „კარდჰუს-

თან“ ერთად მიიჩნევენ: „ქართულ ძალას“ და „ქართულ იდეას“. 

(„მტერობა ენის არს მტრობა ქვეყნის“, 2016) 

საიტი არის გამოკვეთილად პატრიოტულ-ნაციონალისტური 

ხასიათის მატარებელი. მისი წარმომადგენლები თავს პირდაპირ 

უწოდებენ პატრიოტ-ნაციონალისტებს. ისინი არიან გლობალიზა-

ციის და ქვეყნებს შორის საზღვრების გაფერმკრთალების წინააღმ-

დეგნი. თვლიან, რომ ერმა უნდა შეინარჩუნოს საკუთარი იდენტობა 

და ორიგინალობა, რაც განსაკუთრებით უნდა გამოიხატოს ისეთი 

მარკერების და ფასეულობების დაცვაში, როგორებიცაა: ენა, რელი-

გია, მამული, ისტორია, მემკვიდრეობა, ქართული ღირსშესანიშნა-

ობები. არგუმენტად მოჰყავთ ვაჟა-ფშაველას მოსაზრება: „ვინც უარ-

ყოფს თავის ეროვნებას, თავის ქვეყანას იმ ფიქრით, ვითომ და კოს-

მოპოლიტი ვარო, ის არის მახინჯი გრძნობის პატრონი, იგი თავისა-

ვე შეუმჩნევლად დიდი მტერია კაცობრიობისა, რომელსაც ვითომ 

ერთგულებას და სიყვარულს უცხადებს“.  

საიტის შემქმნელები დიდ პატივს მიაგებენ წინაპრებს. მათი 

მთავარი მიზანი ერთი ფრაზითაც შეიძლება გამოიხატოს: „პატივი 

ვცეთ წინაპრებსა და ისტორიას და სისხლის ბოლო წვეთამდე ვიბრ-

ძოლოთ მის შესანარჩუნებლად“. („მტერობა ენის არს მტრობა ქვეყ-

ნის“, 2016) 

საიტი 2016 წლის ოქტომბრიდან ნაკლებად ფუნქციონირებ-

ადია, თუმცა მისი დამთვალიერებლების რიცხვი მაინც იზრდება. 

ჩვენი მოსაზრებით, საიტი კონკრეტულ პერიოდში კონკრეტული 

მიზნისთვის და საკითხის პოპულარიზებისთვის შეიქმნა. შეიძლება 

ეს იყოს მათ მიერ აღნიშნული „ქართული ძალის“ 2016 წლის აპ-

რილში წამოწყებული იდეის მხარდაჭერა, რომლის გამოც 3 აპრილს 

მათ მცირე მსვლელობა რუსთაველის გამზირიდან გერმანიის საელ-

ჩოს მიმართულებით გამართეს. პროტესტის მოტივი სირიიდან და 

ერაყიდან წამოსულ ლტოლვილთა მიღების თემის წინ წამოწევა 

იყო. თარიღთა თანხვედრა აშკარაა, თუმცა პირდაპირ არ არის გაც-

ხადებული მათი კავშირი სხვა რომელიმე პატრიოტულ ძალასთან. 

უფრო რეალური მიზეზი საიტის შექმნის მათ მიერვე ნახსენე-

ბი „ქართული იდეის“ მხარდაჭერა შეიძლება იყოს საქართველოს 

პარლამენტის  2016 წლის 8 ოქტომბრის არჩევნებზე. ამ აზრს ამტკი-

ცებს ისიც, რომ მათი აქტივობა ამ არჩევნების შემდეგ შეწყდა.  

kardhu.wordpress.com-ზე სულ 21 სიახლეს ვხვდებით. ყველა 

მათგანი 2016 წელსაა გამოქვეყნებული ასეთი რაოდენობით და 

თანმიმდევრობით: 

მაისი ივნისი ივლისი აგვისტო სექტემბერი ოქტომბე-

რი 

11 3 2 2 2 1 

ამ 21 პოსტიდან დიდი ნაწილი, კონკრეტულად კი 9 მათგანი, 

ეძღვნება ქართველ გამოჩენილ მოღვაწეებს, წინაპრებს, რომლებმაც 

დიდი წვლილი შეიტანეს საქართველოს ისტორიაში. ეს სიახლეები 

მომხმარებელს სრულ ინფორმაციას სთავაზობს ისეთ პიროვნებებ-

ზე, როგორებიც არიან: ვახტანგ I გორგასალი, დავით IV აღმაშენებე-

ლი, თამარ მეფე, დემეტრე თავდადებული, ილია მართალი...  

გამოქვეყნებული 21 სიახლიდან ერთი მათგანი ეხება ძველ 

ქართულ დამწერლობას, ხოლო კიდევ ერთი სიახლე - „მტერობა ენ-

ის არს მტრობა ქვეყნის“- ქართული ენის მნიშვნელობას ეროვნუ-

ლობის გაძლიერების საქმეში.  

kardhu.wordpress.com-ზე გამოქვეყნებული ორი სიახლე ისტო-

რიის, წარსულის შესწავლის მნიშვნელობას უსვამს ხაზს ერის 

ცხოვრებაში, რადგან მოძრაობის წევრების მოსაზრებით „მხოლოდ 

წარსულის ცოდნით დაუცავს ყოველ ერს თავისი ეროვნება, თავისი 

არსებობა თავისი ვინაობა“. 

ერთი სიახლე გლობალიზაციის პროცესის უარყოფით მხარე-

ებს აცნობს მკითხველს. საქართველოს გლობალიზაციის ეპოქამ მო-

უტანა ემიგრანტთა რიცხვის ზრდა. პრობლემა იმაშია, რომ დღესაც 

ქვეყანაში მცხოვრებ უმრავლესობას ქვეყნის დატოვება სურს. მოძ-

რაობის წევრები აქტიურად განიხილავენ იმ გზებს და საშუალებ-

ებს, რომლებიც შეამცირებს ქართველ ემიგრანტთა რიცხვს. 

„კარდჰუს“ საიტისაგან განსხვავებით „ფეისბუქ“ გვერდი, რო-

მელიც შექმნილია 2017 წლის 22 ივლისს დღესაც აქტიურია და ყო-

ველ დღე ქვეყნდება სიახლეები ორგანიზაციის მიერ. ჩვენი მოსაზ-

რებით, საიტზე მოღვაწეობის შეწყვეტის ერთ-ერთი მიზეზი ისაა, 

რომ „კარდჰუ“-ის წევრებმა გადაინაცვლეს „ფეისბუქ“ გვერდზე, 

რომელშიც უფრო მარტივად აყალიბებენ საკუთარ შეხედულებებს 

მოკლე განცხადებების და მოწოდებების სახით და აღარ სჭირდე-

ბათ სტატიების დაწერა საიტისათვის. „ფეისბუქ“ გვერდი უფრო მე-

ტად ინფორმაციულია და მეტს ვიგებთ ორგანიზაციის შესახებ 



პოლიტიკა 2019 N 1 (13)  

 17 

kardhu.wordpress.com-თან შედარებით. მათი გვერდის გამომწერთა 

რაოდენობა 2018 წ. 25 ნოემბრისათვის 25 916-ს შეადგენდა. 

ჩვენი შეფასებით „კარდჰუ“-ს აკლია აკადემიური მიმართუ-

ლებით მოღვაწეობა. მათი სტატიები მცირე ზომისაა და უფრო სა-

მოყვარულო ხასიათისაა, ვიდრე ანალიტიკური. აქცენტი გადატანი-

ლია ვიზუალიზაციაზე, სიმბოლოებზე და საიტის დიზაინზე, ვიდ-

რე შინაარსზე. ამ ინტერნეტ გამოცემის შემქმნელები ფორმას ანიჭ-

ებენ უპირატესობას შინაარსის ნაცვლად. ამ საიტის კიდევ ერთი მა-

ხასიათებელი კონფიდენციალურობის სრული დაცვაა. არც ერთი 

სტატიის ავტორი არ არის მითითებული, რაც გარკვეულწილად 

ნდობას უკარგავს მომხმარებელს ამ ინტერნეტ გამოცემაში გაჟღერე-

ბული ინფორმაციისადმი.  

 

„საქართველოს ეროვნული ერთობა“- geonsm.wordpress.com 

„ქართულ იდეასთან“ გარკვეული კავშირი აქვს საქართველო-

ში ეროვნულ-პატრიოტული ორგანიზაციის „საქართველოს ეროვ-

ნული ერთობის“ ხელმძღვანელობას, რომელიც საკუთარ თავს ფა-

შისტურ ორგანიზაციად მოიაზრებს. „ეროვნული ერთობის“ მეთაუ-

რი თორნიკე კივილაძე 2016 წლის არჩევნებზე „ქართული იდეის“ 

სიის მეხუთე ნომერი და ჩუღურეთის მაჟორიტარი კანდიდატი იყო. 

2018 წლის 15 მაისს „რუსთავი-2“-თან გაკეთებულ კომენტარში მან 

თქვა, რომ ორგანიზაციას გამოეთიშა, რადგან მათ საქმიანობაში 

საფრთხეს ხედავს. („ქართული ნეონაციზმის ანატომია“, 2018)    

„საქართველოს ეროვნული ერთობა“ 2016 წლის 2 ნოემბერს 

დაფუძნდა. მათი წესდების მიხედვით, „საქართველოს ეროვნული 

ერთობის“ მიზანია „საერთო თანხმობისა და მშვიდობის პოლიტი-

კის გატარება, რომლის მიხედვითაც მოძრაობა პრიორიტეტულად 

წარმოაჩენს მენტალურად ქართულ მსოფლმხედველობას. ასევე, 

ორგანიზაცია პატივმცემელი და შემგუებელი იქნება ყველა ეთნი-

კურად განსხვავებული საქართველოს მოქალაქის ტრადიციული, 

მენტალური, რელიგიური თუ პოლიტიკური მსოფლმხედველობი-

სა, თუ ისინი არ შეურაცხყოფენ მენტალურ ქართულ მსოფლმხედ-

ველობას“. 

აღსანიშნავია, რომ ორგანიზაციის პირველი „ფეისბუქ“ გვერ-

დი გაუქმებულია სახელმწიფოსადმი საფრთხის შემცველი იდეოლ-

ოგიის გატარების ბრალდებით და მოძრაობამ 2018 წლის მაისში 

შექმნა ახალი გვერდი სოციალურ ქსელში, რომელიც დღესაც დიდი 

აქტიურობით გამოირჩევა. რადგან მოძრაობა სოციალურ ქსელში 

მეტად აქტიურია, ვიდრე მის ოფიციალურ საიტზე - 

geonsm.wordpress.com-ზე, ამიტომ გადავწყვიტეთ თავდაპირველად 

გავცნობოდით მათ „ფეისბუქ“ გვერდს და შემდეგ ინტერნეტ გამო-

ცემას. 

სოციალურ ქსელში მათი გამომწერთა რიცხვი 4,909-ს 

შეადგენს და ეს რიცხვი ნელ-ნელა იზრდება. 2018 წლის 19 მაისის 

„ფეისბუქ“ განცხადებაში „საქართველოს ეროვნული ერთობა“ საუბ-

რობდა რადიკალური-ფაშისტური ჯგუფების საქმიანობის აკრძალ-

ვის შესაძლებლობაზე მომავალში და აცხადებდა: „ფაშიზმს აკრძა-

ლავთ და აკრძალეთ... ვაი რომ ნაციონალიზმს ვერაფერს უზამთ მა-

გით... რაც არ უნდა კანონი მიიღოთ, ხვრელები ექნება და მაგას გა-

მოვიყენებთ... მოვარგებთ ფაშიზმს ყველანაირ კანონს...“ 

(www.facebook.com/GeoNSM/) 

მათი მიზანი, როგორც თავადვე აღნიშნავენ, არის ხალხში ერ-

ოვნული თვითშეგნების გაღვივება, განსაკუთრებით ახალგაზრდებ-

ში. თვლიან, რომ ხალხმა კარგად უნდა შეისწავლოს საკუთარი ის-

ტორია და ეროვნული ვინაობა. ორგანიზაცია თვლის, რომ ბავშვი 

ისე უნდა აღიზარდოს, რომ დარწმუნებული იყოს მისი ერის გა-

მორჩეულობაში, რაც ქვეყნის დაუმარცხებლობის რწმენას ჩაუნერ-

გავს მომავალ თაობას. (www.facebook.com/GeoNSM/) 

„საქართველოს ეროვნული ერთობის“ „ფეისბუქ“ გვერდის 

შესწავლისას დავასკვენით, რომ ისინი არ არიან „ქართულ მარშში“ 

შემავალი ჯგუფი. ამის მიუხედავად, ახლო წარსულში რიგ ეპიზ-

ოდებში მოქმედებდნენ მარშთან ერთად, მაგრამ დღეს მათი გზები 

ერთმანეთთან აღარ იკვეთება. ისინი ხმამაღლა აცხადებენ, რომ მარ-

შის მოქმედება მათი მოქმედებებისგან განსხვავდება, რადგან ამ ორ 

ჯგუფს ერთმანეთისგან განსხვავებული ხედვა აქვს.  

მოძრაობის წევრები გამოირჩევიან ანტიდასავლური განწყო-

ბით. ორგანიზაცია აცხადებს, რომ დასავლეთი თავისი ნეოლიბერ-

ალისტური პოლიტიკით თვითგანადგურებაზეა ორიენტირებული 

და არ ემხრობიან მათ კურსს. დასავლეთში ისინი გულისხმობენ, მა-

თი სიტყვებით რომ ვთქვათ „მიგრანტების მიერ აჩეხილ გერმანე-

ლებს“, „ცეცხლში გახვეულ სტოქჰოლმს“, „შავ საფრანგეთს“. 

ამ ორგანიზაციის საიტს, geonsm.wordpress.com რაც შეეხება, 

პირდაპირ შეგვიძლია ვთქვათ, რომ ერთ-ერთი, თუ ერთადერთი 

არა, ეროვნულ-პატრიოტული ინტერნეტ გამოცემაა საქართველოში, 

რომელიც იცავს აკადემიურ სტილს, თარგმნის, სტატიებს წერს და 

აქვეყნებს, მოძრაობა საკუთარ იდეოლოგიას ატარებს საიტის მეშვე-

ობით, თუმცა მათი სიახლეების რაოდენობა დიდი არ არის, სულ 

რამდენიმე პოსტს ვხვდებით საიტზე. ეს საიტი 2017 წლიდან ფუნ-

ქციონირებს. მათ თარგმნეს ბენიტო მუსოლინის „ფაშიზმის დოქ-

ტრინა“ ორ ნაწილად (მთარგმნელი გიორგი ჭელიძე). გიორგი ჭე-

ლიძემ ასევე თარგმნა და ამ საიტზე გამოაქვეყნა ჯოვანი ჯენტილეს 

„ფაშიზმის ფილოსოფიური საფუძვლები“. 

მათ ოფიციალურ საიტზე (geonsm.wordpress.com) ქვეყნდება 

ქართველი მოღვაწეების, მოაზროვნეების შემოქმედებაც, თუმცა 

მხოლოდ ისეთი ნაწილი, რომელიც თანხვედრაშია მათ იდეოლოგ-

იასთან და ამყარებს მათ შეხედულებებს. მაგ. გრიგოლ რობაქიძის 

„ჰიტლერი“ (1939 წელს დაწერილი), თუმცა საყურადღებოა ის, რომ 

მსგავს პუბლიკაციებს თან არ ახლავს ორგანიზაციის წევრების კო-

მენტარები, შესავალი ან ანალიზი. 

მათ ერთ-ერთ სტატიაში - „არასამთავრობო ორგანიზაცია „სა-

ქართველოს ეროვნული ერთობის“ სამოქალაქო პლატფორმა „არა 

ფობიას“ მიერ თვითმმართველობის არჩევნებში პოლიტიკოსთა 

მხრიდან ქსენოფობიურ და ჰომოფობიურ განცხადებების დაგმობის 



პოლიტიკა 2019 N 1 (13)  

 20 

საპასუხო განცხადება“- აღნიშნულია, რომ ყველა ქვეყანას აქვს უფ-

ლება საშინაო პოლიტიკა ისე აწარმოოს, როგორც თვლის საჭიროდ. 

მაგალითად მოყვანილია ამერიკაში დ. ტრამპის და მისი ადმინის-

ტრაციის მხრიდან არჩეული პოლიტიკა, რომლის მიხედვითაც მექ-

სიკის საზღვარზე დიდი დამცავი კედლის მშენებლობა იგეგმება, 

ხოლო ახლო აღმოსავლეთის 7 ქვეყნიდან აშშ-ში შესვლა მთლიანად 

აიკრძალა. (ვერულიძე, 2017) 

 „საქართველოს ეროვნული ერთობა“ აკრიტიკებს პლატფორ-

მა „არა ფობიას“ და მასში გაერთიანებულ არასამთავრობო ორგანი-

ზაციებს. ამ პლატფორმას ისინი უწოდებენ სოროსულს, ლიბერა-

ლიზმისა და კულტურული მარქსიზმის აპოლოგეტებს. ფაშისტუ-

რი იდეოლოგიის მქონე ორგანიზაციის განცხადებით „არა ფობიის“ 

წევრები ებრძვიან ეროვნულ შეგნებას და ცნობიერებას. ისინი ქვეყ-

ნის და ერის დაუძინებელ მტრებად ჰყავთ მოხსენიებული, რომელ-

თა მიზანიც ეთნიკურად და შეგნებით ქართველის განადგურებაა; 

მულტიკულტურალიზმით, რელიგიური სექტების და ავადმყოფუ-

რი სექსუალობის პროპაგანდით საზოგადოების მოწამვლა და „უც-

ხოტომელების“ მასიური ჩამოსახლების ხელშეწყობაა. (ვერულიძე, 

2017)  

„საქართველოს ეროვნული ერთობის“ წევრებს აქვთ ქცევის 

კოდექსიც, რომლის პირველი პუნქტია: „გიყვარდეს შენი რასა, ერი, 

სახელმწიფო - შენი სამშობლო, რომელსაც საქართველო ჰქვია. თავ-

დაუზოგავად იბრძოლე მისთვის და მაქსიმალურად გამოიყენე შე-

ნი შესაძლებლობები მისი კეთილდღეობისთვის“. (სოციალისტური 

მოძრაობა „საქართველოს ეროვნული ერთობის წევრის ქცევის კო-

დექსი“, 2017) 

კიდევ ერთ საინტერესო ამონარიდს მოვიყვანთ ორგანიზაცი-

ის მეთაურის გ. ჭელიძის ინტერვიუდან, რომელიც გაზეთ „ალიაში“ 

უნდა დაბეჭილიყო და გაზეთის რედაქტორის გადაწყვეტილებით 

დაიბლოკა, თუმცა ინტერნეტ გამოცემა geonsm.wordpress.com-ი ინ-

ტერვიუს სრულ ვერსიას გვთავაზობს. ჩვენთვის საინტერესოა ინ-

ტერვიუს ის ნაწილი, სადაც რესპოდენტი საკუთარ იდეოლოგიაზე 

საუბრობს: „ფაშიზმი, როგორც მოგეხსენებათ, იტალიური ფენომე-

ნია. სიტყვა ფასცია (ერთობა, კავშირი) არის რომაული ნაჯახის ირ-

გვლივ შეკრული წნელის კონა, რომელიც სიმტკიცის, ძალის, დაუმ-

არცხებლობის, ძალაუფლების სიმბოლოა“. მისი მოსაზრებით, ფა-

შიზმი არის ეროვნული იდეის იდეოლოგიზაცია, სრულყოფა, უხ-

არვეზობა - შექმნილი ორი საძულველი იდეოლოგიის - ლიბერა-

ლიზმისა და მარქსიზმის წინააღმდეგ. რესპოდენტი ამატებს: „ფა-

შისტი ვერ ვიქნები იმ ერთადერთი მიზეზის გამო, რომ იტალიელი 

არ ვარ, მაგრამ ქართული ერთობის იდეას ვიზიარებ, რომელიც და-

ფუძნებულია ისრების კონის სიმტკიცეზე და ერთი ისრის მარტი-

ვად გადატეხვის პრინციპზე, რასაც ჩვენ ყველას სკოლიდანვე ჩაგვა-

გონებდნენ“. (ჭელიძე, 2017) 

geonsm.wordpress.com-ზე სულ გამოქვეყნებულია 9 სიახლე, 

რომელთაგან სამი ფაშიზმის დოქტრინების თარგმანია; ერთი მათ-

განი „საქართველოს ეროვნული ერთობის“ წევრების ქცევის კო-

დექსს წარმოადგენს; ერთი სიახლე გაზეთ „ალია“-სთვის მიცემული 

მოძრობის ერთ-ერთი ლიდერის გიორგი ჭელიძის ინტერვიუა; 

geonsm.wordpress.com-ზე გამოქვეყნებულია საინტერესო სტატიაც, 

რომელიც ქართული ნაციონალიზმის განვითარების ძირითად ეტ-

აპებს ეხება. ამ 9 სიახლიდან კი ერთ-ერთი  განცხადებაა, რომელიც 

საქართველოში ლიბერალიზმის და მარქსიზმის იდეოლოგიების 

წარმომადგენლების წინააღმდეგაა მიმართული.  

ამ მოძრაობის ინტერნეტ აქტივობების განხილვისას ყურად-

ღება განსაკუთრებით იმიტომ გავამახვილეთ გ. ჭელიძის შეხედუ-

ლებებზე, რომ ის არის ამ ეროვნულ-პატრიოტული მოძრაობის ყვე-

ლაზე აქტიური წარმომადგენელი, რომელსაც დიდი გავლენა აქვს 

ორგანიზაციის სხვა წევრებზე. ის განსაზღვრავს მოძრაობის იდე-

ოლოგიას და სამოქმედო გეგმას, ამიტომ მისი მოსაზრებების შეს-

წავლა იგივე „საქართველოს ეროვნული ერთობის“ იდეოლოგიის 

შესწავლაა. 

დასკვნა 

კვლევაში შესწავლილია საქართველოში დღეს არსებული 

ოთხი ერთმანეთისაგან განსხვავებული ეროვნულ-პატრიოტული 

მიმართულების საიტები. 

საქართველოში ეროვნულ-პატრიოტული მოძრაობები არიან 

პერსონიფიცირებულები (გამონაკლისია „კარდჰუ“) იმ ხარისხით, 

რომ კონკრეტული ლიდერი აფერმკრთალებს მოძრაობას. ხშირია 

შემთხვევა, რომ საზოგადოებამ ბევრი რამ იცის ლიდერის შესახებ 

და მინიმალური ინფორმაცია აქვს თავად ორგანიზაციაზე.  

გვინდა ავღნიშნოთ ისიც, რომ ეროვნულ-პატრიოტული ორ-

განიზაციათა უმეტესობა აკადემიური საქმიანობით არაა დაკავებუ-

ლი. მათ ინტერნეტ გამოცემებში ვხვდებით მცირე მოცულობის სა-

კუთარი პოზიციის დასაფიქსირებელ სიახლეებს, პოსტებს, რომე-

ლიც დილეტანტური ხასიათისაა და  ვერ ვუწოდებთ სტატიებს. ამ 

დასკვნის ნათელი დადასტურებაა მოძრაობა „ქართული იდეა“ და 

მათი საიტი - qartuliidea.ge.  

ეროვნულ-პატრიოტული მოძრაობების საიტების შესწავლი-

სას გამოიკვეთა მეორე კატეგორიაც, რომელიც გამოირჩევა თავად 

ორგანიზაციის წევრების მიერ გაკეთებული მცირე კომენტარებით, 

რასაც ურთავენ გამოქვეყნებულ ორიგინალ ტექსტებს. ამ ტექსტებ-

ში კი ვხვდებით ცნობილი მეცნიერების, ფილოსოფოსების, მოაზ-

როვნეების გამონათქვამებს, სტატიებს ან ნაშრომებიდან ნაწყვე-

ტებს. თავად ეროვნული მოძრაობის საქმიანობა საიტზე მხოლოდ 

ამ ტექსტების წინ ავტორის მცირე ბიოგრაფიის დართვაში გამოიხ-

ატება, რომელსაც იშვიათ შემთხვევაში ემატება საკუთარი აზრის 

გამოთქმაც, თუ რატომ ეთანხმება/არ ეთანხმება მოძრაობის წევრი 

ავტორს. ამ საიტების რიგებშია ყველაზე მეტი ნახვის მქონე საიტი 

ეროვნულ-პატრიოტული საიტებიდან: www.georoyal.ge. 

გვაქვს მესამე კატეგორიაც, რომელიც აკადემიურ-მთარგმნე-

ლობით სამუშაოებშია ჩართული და მოძრაობის წარმომადგენლები 

კარგად იცნობენ საკუთარ იდეოლოგიას და ცდილობენ საზოგადო-

ებას საკუთარი საიტის მეშვეობით გააცნონ ის, დაანახონ მათი იდე-

ოლოგიის მნიშვნელობა ჩვენი ქვეყნისთვის. ამის მაგალითად მო-

ვიყვანთ: geonsm.wordpress.com, რომლის შემქმნელიც „საქართვე-

ლოს ეროვნული ერთობაა“. 

ცალკე კატეგორიად გამოვყოთ ის ეროვნულ-პატრიოტული 

მოძრაობა, რომელსაც არ აქვს გახსნილი საიტი და აქვს მხოლოდ 

სოციალურ ქსელში გვერდი და გამოირჩევა რადიკალური ქმედებე-

ბით. ეს კატეგორია დღეს საზოგადოებაში ყველაზე პოპულარუ-

ლია, ცნობადია და განსაკუთრებით აღსანიშნავია ის, რომ ეს მოძრა-

ობები საერთოდ არ ეწევიან აკადემიურ საქმიანობას. მათ აქვთ 

მკვეთრი დაპირისპირება საზოგადოების სხვა ჯგუფებთან. ამ მესა-

მე კატეგორიის მაგალითია „ქართული მარში“, რომლის უკან რუ-

სული ფულის არსებობას აღნიშნავს ამ თემაზე ჩატარებული რამ-

დენიმე კვლევა. ყველაზე მნიშვნელოვანი მაინც „საერთაშორისო 

გამჭვირვალობა საქართველო“-ს  2018 წლის 17 მაისის კვლევაა სა-

ხელწოდებით: „ქართული ნეონაციზმის ანატომია“, რომელშიც სა-

უბარია ორგანიზაციის უკან, სხვა რუსულ კვალთან ერთად, „გორ-

ჩაკოვის ფონდის“ არსებობაზეც. „გორჩაკოვის ფონდი“ რუსეთის 

რბილი ძალის გავრცელების ერთ-ერთი ინსტრუმენტია, რომლის 

წესდების მიხედვითაც, ფონდის მიზანია სამეცნიერო, კულტურუ-

ლი და საგანმანათლებლო პროგრამების დახმარება საერთაშორისო 

ურთიერთობებში, მასობრივი ინფორმაციებისა და ინფორმაციული 

რესურსების საშუალებების მხარდაჭერა, საზღვარგარეთ რუსეთის-

თვის ხელსაყრელი  საზოგადოებრივი აზრის ჩამოყალიბების ხელ-

შეწყობა, საზღვარგარეთ რუსეთის ინტელექტუალური, კულტურუ-

ლი, სამეცნიერო და საქმიანი პოტენციალის წინ წაწევა, მათ შორის 

ფინანსური მხარდაჭერა სამამულო, უცხოური და საერთაშორისო 

ორგანიზაციებისათვის. („ქართული ნეონაციზმის ანატომია“, 2018)  

ამ პირობითი კატეგორიზაციის მიუხედავად, შესწავლილი 

ეროვნულ-პატრიოტული მოძრაობები მეტად აქტიურები არიან სო-

ციალურ ქსელში და არა ინტერნეტ გამოცემებში. ამის მიზეზი შეიძ-

ლება იყოს ის, რომ სოციალურ ქსელში მარტივია მოღვაწეობა და 

თან ეფექტის თვალსაზრისითაც საზოგადოების დიდი ნაწილის მო-

ბილიზება შეგიძლია „ფესბუქის“ მეშვეობით.  

შესწავლილი ოთხი ეროვნულ-პატრიოტული მიმართულების 

მოძრაობების საიტებიდან ყველაზე აქტიურია „საქართველოს სამე-

ფო“ - Georoyal.ge. ამ საიტზე განთავსებული ერთი განყოფილების 

(სექციის) სიახლეთა რაოდენობაც კი გაცილებით აღემატება სხვა 

შესწავლილი საიტების მთლიანი სიახლეების რაოდენობას: 

მოძრაობა საიტი სიახლეთა რაოდენობა 

„საქართველოს სამე-

ფო“ 

Georoyal.ge 248 

„ქართული იდეა“ qartuliidea.ge 6 

„კარდჰუ“ kardhu.wordpress.co

m 

21 

„საქართველოს ეროვ-

ნული ერთობა“ 

geonsm.wordpress.c

om 

9 

 

ამის გარდა, საინტერესო დასკვნამდე მივედით, რომ ეროვ-

ნულ-პატრიოტული მიმართულების მოძრაობების უმეტესობა სა-

კუთარ ინტერნეტ გამოცემებს იყენებს კონკრეტული მიზნის მისაღ-

წევად - საქართველოში ანტიდასავლური განწყობის გასავრცელებ-

ლად და გასაძლიერებლად.         

გამოყენებული ინტერნეტ რესურსები 

• (24 09 2017 წ.) „ეროვნულ სოციალისტური მოძრაობა „საქარ-
თველოს ეროვნული ერთობა-ის წევრის ქცევის კოდექსი“. ნახულია 03 

12 2018 წ., https://geonsm.wordpress.com/ -დან. 

• (10 07 2016 წ.)„კათალიკოს-პატრიარქები“. ნახულია 22 10 2018 

წ., https://kardhu.wordpress.com - დან. 

• (24 08 2016 წ.) „მტერობა ენის არს მტრობა ქვეყნის“. ნახულია 18 

10 2018 წ., https://kardhu.wordpress.com - დან. 

• (3 02 2018 წ.) „საქართველოს სამეფო (მონარქისტული) კლუბის 
მოკლე სამუშაო რეგლამენტი“. ნახულია 18 11 2018 წ., 

http://www.georoyal.ge/ -დან.  

Nino Maisuradze 

Ideological profile of Internet editions of Georgian national-

patriotic direction 

Abstract 

The study examines four Nationalisic-Patriotic websites of 

Georgia and also the organizations, which have communication with 

society by web connection only.  

The research is relevant, because in recent years, far-right and 

conservative groups have actively invovlved in politics and they have 

gained significant popular support. Those groups use internet to 

popularize and establish their views.   

We can consider these websites as the tool for organization and 

also for political communication with society. 

The study of Nationalist-Patriotic oriented websites helps us to 

show each of them by their ideological and political  

platforms and to classify them. We also can categorize them and 

find common context among them, also find important differences which 

divides these organizations.    

 


